
   Пĕр çемьере аппăшĕпе йăмăкĕ питĕ туслă пурăннă. Анчах пĕррехинче амăшĕ йывăр чирлесе ӳкнĕ. Пĕр тăвансен амăшне питĕ сыватас килнă, анчах нимĕнпе те пулăшайман.

— Хĕрĕмсем, манăн çĕр çырли çиес килет, вăрмана кайса татăр-ха, — тет амăшĕ. — Вара, тен, сывлăхăм та лайăхланĕ.

Кĕтернепе Натали пĕчĕк карçинкка йăтса вăрмана каяççĕ. Чылайччен çӳреççĕ çырла шыраса. Пĕр уçланкăра ăна вĕсем самаях татаççĕ. Карçинкки вара тулмасть-ха. Çӳресен-çӳресен Кĕтернепе Натали çухалса каяççĕ.

Ĕшнере вĕсем питĕ интереслĕ пуканене тĕл пулаççĕ. Хăйĕн пуçĕ чечекрен, кĕлетки йăлт çулçăсенчен. Тум тирĕ çинче тĕрлĕ-тĕрлĕ ӳсентăран.

Пукане хĕрачасене хăйĕнпе паллаштарать. «Эпĕ çĕр çинчи мĕнпур чир-чĕртен сыватма пултаратăп», ­тет.

Хĕр ачасем савăнса каяççĕ, вĕсене çăвă çеç кирлĕ. Ăна хăйсен хуйхи-суйхи çинчен каласа параççĕ.

— Эпĕ сире хăçан кирлĕ, çавăн чухне уя тухса «пукане» тесе кăшкăрăр, тӳрех сирĕн пата пырăп, — тет пукане. — Анчах ман çинчен никама та ан калăр. Килĕшрĕмĕр-и?

— Пĕр тăвансем çапла тăваççĕ те. Пукане асамлă пулнă-мĕн. Чăнах те темиçе кунран вĕсен амăшĕ сывалнă та тет.

  